
ƏSAS MÜDDƏALAR
1. Magistraturaya qəbul olunan tələbələr magistr dərəcəsi almaq üçün aşağıdakı tələbləri ödəməlidir:

· Tədris planında nəzərdə tutulan bütün fənləri öyrənərək 60 kredit (120 AKTS) toplamalıdır. Tələbə tədris planında nəzərdə tutulmayan fənləri də əlavə olaraq öyrənə bilər və bu halda aldığı qiymətlər onun transkriptində (imtahan qiymət cədvəlində) qeyd olunur, lakin dərəcə almaq üçün tələb olunan kreditlərin sayına daxil edilmir. 

· Biznesin idarə edilməsi (MBA) ixtisasları üzrə magistratura ixtisaslarının tədris planlarına əsasən tələbələr 45 kredit (90 AKTS) toplamalıdır. 

· İxtisasından asılı olaraq tədqiqat işi yerinə yetirərək magistr tezisi yazmalı və müdafiə etməlidir. Biznesin idarə edilməsi (MBA) ixtisasları üzrə təhsil alan tələbələr departamentin məsləhəti və razılığı ilə iki fənn əvəzinə magistr tezisi yaza bilər. MBA tezisi üçün isə 6 kredit (12 AKTS) verilir. 

· Ayrı-ayrı fənlər üzrə imtahan qiyməti 65-dən aşağı olmamalıdır (100 ballıq sistemdə). Əks halda tələbə imtahan verməmiş hesab olunur. 

· Bütün imtahanlar üzrə orta qiyməti (GPA) 75-dən aşağı olmamalıdır.
2. Magistraturada təhsil müddəti bir qayda olaraq 2 ildir (bəzi ixtisaslarda 1.5 il ola bilər). Xüsusi hallarda tədqiqat işi və tədris planının yerinə yetirilməsindən asılı olaraq təhsil müddəti dəyişə bilər.

3. Əgər hər-hansı bir səbəbdən (ailə vəziyyəti, xəstəlik, hərbi xidmət və s.) magistranta möhlət verilirsə möhlət müddəti təhsil müddətinə daxil edilmir.

TEZİS MÖVZUSUNUN VƏ ELMİ RƏHBƏRİN TƏYİNİ QAYDASI
1. Magistr tezisi üçün magistranta 12-15 kredit (24-30 AKTS) verilir.

2. Magistr tezisi elmi rəhbərin rəhbərliyi ilə magistrantın müstəqil yerinə yetirdiyi tədqiqat işinin nəticələrinin əks olunduğu elmi əsərdir.
3. Magistr tələbə 2-ci semestrin sonuna yaxın (may ayında) tezis mövzusunun müəyyən edilməsi və rəhbərin təyin olunması məqsədilə departamentə müraciət etməlidir. 
4. Mövzu və elmi rəhbərin təyin olunması məsələsi departament iclasında müzakirə olunmalı və yekun qərar verilməlidir. Tezisin mövzusu ixtisasına uyğun olaraq müvafiq departamentin elmi istiqamətləri ilə əlaqələndirilməli və magistrantın fərdi tədris planında qeyd olunmalıdır. Magistrant tezis mövzusunu özü də təklif edə bilər.
5. Magistrant tezisin tədqiqat layihəsini (research proposal) tərtib edib müəyyən olunmuş vaxtda departamentə təqdim etməlidir. Layihə tədqiqat işinin məqsədini və yerinə yetirilmə ardıcıllığını göstərir. Layihə aşağıdakı tərkibdə olmalıdır: 

1. Giriş 

- ümumi məlumat 

- mövzu ilə bağlı xüsusi məlumatlar 

- boşluqlar 

- tədqiqat sualı 

2. Metodlar 

3. Tədqiqat planı və icra müddəti
7. Elmi rəhbərin ən azı fəlsəfə doktoru elmi dərəcəsi olmalıdır. Mövzu və elmi rəhbərin təyin olunması məsələsi departament iclasında təsdiq olunarsa iyun ayında (son müraciət tarixi: 20 iyun) iclasın müzakirə protokolundan çıxarış şəklində fakültəyə təqdim edilməlidir. Mövzunun və rəhbərin vaxtında təyini üçün tələbə və departament müdiri məsuliyyət daşıyır.
8. Departament iclasının nəticəsi fakültə elmi şurasında, daha sonra isə universitetin elmi şurasında müzakirə olunur, mövzu və rəhbər təsdiq olunduqdan sonra magistrant mövzu üzərində işə başlayır. 
9. Tezisin mövzusu iki və ya daha çox ixtisasların qovşuğunda olduqda birinci elmi rəhbər ilə yanaşı ikinci elmi rəhbər və ya məsləhətçi təyin edilə bilər. 
10. Elmi rəhbərlik və ya tezis mövzusunda sonradan dəyişiklik edilməsi ilə bağlı təkliflər müvafiq departament tərəfindən Yüksək Təhsil Fakültələrinə təqdim olunmalı və təsdiq olunmalıdır.
11. Elmi rəhbər magistrantın tədqiqat işini istiqamətləndirir və mümkün olan variantların və qərarların qiymətləndirilməsində ona köməklik göstərir. 
12.İnsanlar və heyvanlar üzərində aparılması nəzərdə tutulan tədqiqat işlərinin icrasına başlamazdan əvvəl (müşahidə, sorğu, təcrübi və s.) tədqiqatın etik qaydalar çərçivəsində aparılmasına rəy bildirilməsi məqsədilə elmi rəhbər tərəfindən universitetin Etik Komitəsinə müraciət olunmalıdır.
13.Tədqiqat işinin başqa təşkilatlarda aparlıması nəzərdə tutulursa, departamentlər həmin təşkilatlara rəsmi məktubun və nəzərdə tutulan digər əlavələrin (sorğu, anket sualları və s.) vaxtında hazırlanmasını və göndərilməsini təşkil etməlidir.

14. Magistrant yerinə yetirilən işin müəllifi kimi qəbul etdiyi qərarlara, aldığı nəticələrə və onların dəqiqliyinə görə məsuliyyət daşıyır. 
15. Magistrant tezisi müdafiə edəcəyi semestrin əvvəlində SİMS-də teziz işi üçün qeydiyyatdan keçməlidir.
TEZİSİN TƏRTİB OLUNMA QAYDALARI

1. Tezis magistrantın tədqiqat işini əks etdirməli, tezisdə istifadə olunan ədəbiyyatın siyahisi və həmçinin  istifadə olunan digər bütün materiallara istinad verilməlidir (APA üslubu).

2. Magistrantın tədqiqat işi hər hansı bir qrup layihəsinin bir hissəsidirsə, tezis magistrantın fərdi fəaliyyətini aydın əks etdirməli və əməkdaşlığın dərəcəsi göstərilməlidir.
3. Magistrantın tədqiqat işi ilə əlaqədar məqalə dərc etdirməsi mütləqdir. Ölkə daxilində məqalələr yalnız Ali Attestasiya Komissiyası tərəfindən təsdiq edilmiş “Azərbaycan Respublikasında məqalələrin dərc olunması tövsiyə edilən dövri elmi nəşrlərdə” (http://www.aak.gov.az/documents/35) dərc etdirilə bilər. Məqalə müdafiədən qabaq nəşr olunmalı və onların surəti tezisdən əlavə şəkildə təqdim olunmalıdır. Əgər jurnala təqdim edilmiş məqalə qəbul olunub, amma hələ dərc olunmayıbsa, onun qəbulu ilə bağlı rəsmi məktub və ya sənəd fakültəyə təqdim olunmalıdır.
4. Tezis A4 formatda  Times New Roman-12 şriftlə 1,5 intervalda çap edilməli və həcmi  aşağıdakı hədlərdən az və ya artıq olmamalıdır (şəkillər, cədvəllər, qrafiklər, əlavələr və ədəbiyyat siyahisi istisna olmaqla):

a) təbiət elmləri və mühəndislik üzrə – 18 000 - 20 000 söz (təxminən 65-70 səhifə); 

b) sosial elmlər, hüquq və təhsil üzrə – 20 000 - 25 000 söz (təxminən 75-80 səhifə); 

c) iqtisadiyyat, maliyyə və biznes üzrə – 20 000 - 25 000 söz (təxminən 65-80 səhifə); 

d) MBA üzrə – 20 000 - 25 000  söz (təxminən 65- 80 səhifə).

5. Tezisin mətni boş sahələrin ölçülərini gözləməklə çap edilməlidir: sol boş sahə – 35 mm, sağ – 15 mm, yuxarı – 20 mm, aşağı – 25 mm olmalıdır. Səhifələr (əlavələr, arayışlar, aktlar və s. daxil olmaqla) ardıcıl olaraq nömrələnməli və nömrələr səhifənin aşağı sağ küncündə çap edilməlidir.

6. Yüksək Təhsil Fakültəsi magistrantın işinin məxfi xarakter daşıdığını müəyyən edərsə tezisdən istifadə olunmasına məhdudiyyət qoyulur. Məhdudıyyət müddəti bir qayda olaraq müdafiədən sonra iki il müəyyənləşdirilir. Xüsusi hallarda bu müddəti artırıla və ya azaldıla bilər.
7. Tezis qəbul olunmuş qaydalara uyğun olaraq tərtib olunmalı və cildlənməlidir. Cild səhifələrin əlavə olunmaması və ya dəyişdirilməməsi üçün kifayət qədər etibarlı olmalıdır.
8. Magistr tezisi aşağıdakı ardıcıllıqla yerləşdirilmiş materialları özündə cəmləyir:

· titul səhifəsi;

· referat;

· mündəricat;

· giriş;

· əsas hissə (tezisin məzmunu, bu hissə ixtisasdan asılı olaraq fərqli ola bilər); 
· nəticə;

· istifadə olunan ədəbiyyat;

· əlavələr (əgər varsa).

10. Titul səhifəsi tezisin birinci səhifəsidir və orada aşağıdakılar göstərilməlidir (Əlavə 1):

· universitet; 
· fakültə;

· departament;

· ixtisas;

· mövzunun adı; 

· magistrantın adı;

· elmi rəhbərin adı;

· məsləhətçinin adı;

· təqdim  olunan  ay və il.
   11.
Referat tezisin məzmununun qısa xülasəsidir və orada aşağıdakılar əks olunmalıdır:  

· magistrantın adı və tezisin mövzusu;
· tədqiqatın obyekti, məqsədi və xarakteri;
· tədqiqat və hesablamaların qısa şərhi;

· nəticə.


Referatın həcmi təxminən 300-350 sözdən ibarət olmalıdır. İngilis dilində yazılan tezislər üçün referat eyni zamanda azərbaycan dilində də, azərbaycan dilində yazılan tezislər üçün isə ingilis dilində də tərtib olunmalıdır.

12. Mündəricat tezisdə olan bütün fəsillərin, yarımfəsillərin və bəndlərin başlıqlarının hansı səhifələrdən başlandığını göstərir.
13. Girişdə mövzunun aktuallığı, tədqiqatın məqsədi və obyekti haqqında qısa məlumat verilir.

14. Əsas hissədə tezis işində müvafiq elmi istiqamət üzrə mühüm əhəmiyyəti olan və araşdırılan məsələnin təhlili və onun yaradıcı həlli verilir. Əsas hissənin mətni fəsil, yarımfəsil və bəndlərə bölünür. Burada lazım gəldikdə cədvəllər, şəkillər, qrafiklər, eskizlər, diaqramlar, sxemlər və s. verilə bilər.

15. Nəticə hissəsində tədqiqat işinin yekunu olaraq magistrantın əldə etdiyi elmi və praktiki nəticələr və tövsiyələr verilir. Nəticələrin nəzəri və praktiki əhəmiyyəti, hələ də mövcud olan boşluqlar göstərilir və növbəti tədqiqatlar üçün tövsiyələr verilir.
16. İstifadə olunan ədəbiyyat hissəsində tezis işini yerinə yetirdikdə istifadə edilmiş bütün mənbələr APA üslubunda tərtib olunur və əlifba sırası ilə (müəllifin soyadının birinci hərfi) ardıcıl nömrələnir (Bəzi hallarda mənbələr istinadlara görə də nömrələnə bilər). İşdə son 10 ildə dərc edilmiş ən azı iyirmi impakt faktorlu məqalə olmaqla, minimum 50 mənbədən istifadə tövsiyə olunur. Müəllifinə və ədəbiyyatına istinad olunmadan materialdan istifadə edildikdə, magistr tezisi müdafiə ilə bağlı istənilən müzakirə mərhələsindən geri qaytarılır.
17. Əlavələr hissəsində tezisin əsas hissəsindəki araşdırmalara və müddəalara aydınlıq gətirən və ya əsaslandıran materiallar verilir (ehtiyac olarsa). 
18. Tezis tədris dilində yazılmalı və müdafiə edilməlidir. Tezisin tələblərə uyğun şəkildə tərtib edilməsinə elmi rəhbər cavabdehdir.
19. Magistr dərəcəsi veriləndən sonra fakültə tezisin surətini və elektron nüsxəsini universitetin kitabxanasına göndərir.

20. Ənənəvi monoqrafiya stilindən fərqli olaraq məqalə əsaslı formatda tezis Ali Attestasiya Komissiyası tərəfindən təsdiq edilmiş “Dövri elmi nəşrlərin daxil olduğu beynəlxalq xülasələndirmə və indeksləmə sistemləri (bazaları)”nə daxil olam jurnallarda dərc olunmuş bir və ya bir neçə məqalənin mətnindən ibarət olur (http://www.aak.gov.az/documents/34). 

Məqalədə müəllif sayı birdən artıqdırsa tələbə ilk müəllif olmalıdır. Web of Science və Scopus bazasına daxil olan jurnallarda dərc olunmuş məqalənin ikinci müəllifi də məqalə əsaslı tezis formatında tezis təqdim edə bilər. Əgər məqalədə birdən artıq müəllifin töhfəsi eynidirsə, onlardan yalnız biri (digərinin razılığı ilə) məqaləni müdafiə üçün istifadə edə bilər. 
Tədris dili Azərbaycan dilində olan ixtisaslar üzrə təhsil alan magistr tələbələri Ali Attestasiya Komissiyası tərəfindən təsdiq edilmiş Azərbaycan Respublikasında məqalələrin dərc olunması tövsiyə edilən dövri elmi nəşrlərdə (http://www.aak.gov.az/documents/35) iki məqalə dərc etdirərək məqalə əsaslı formatda tezis yaza bilərlər.
Məqalə əsaslı tezis komissiyası tərəfindən ənənəvi, vahid və məntiqi ardıcıllıqlı tezis kimi qəbul edilir və qiymətləndirilir. 
21. Məqalə əsaslı magistr tezisi aşağıdakı sturuktura malik olmalıdır:
1. Titul səhifəsi 

2. Mündəricat 

3. Giriş (tədqiqatın məqsədi və aktuallığı aydın təsvir olunmalıdır) 

4. Ədəbiyyat xülasəsi 

5. Tezisin əsas hissəsi (dərc edilmiş məqalə(lər) bu hissəyə yerləşdirilir) 

6. Yekun nəticə və xülasə 

7. Müəlliflərin töhfəsi (tələbənin hər bir fəsildəki işi aydın şəkildə təsvir olunmalıdır) 

8. Tövsiyə 

9. Ədəbiyyat siyahısı
22. Məqalə əsaslı tezisin Giriş hissəsində mövzunun aktuallığı, tədqiqatın məqsədi və obyekti haqqında qısa məlumat verilir, müxtəlif məqalələrin istifadəsi ilə ümumi ideya daha geniş şəkildə aydınlaşdırılır və hər bir məqalədə təqdim olunan nəticələrin ümumi ideyadakı rolu ifadə olunur.
23. Ədəbiyyat xülasəsi hissəsində tədqiqat işi ilə bağlı icmal verilir və bu hissə tələbənin tədqiqat işinin ümumi mahiyyətini araşdırdığını və bildiyini göstərir.
24. Müəlliflərin töhfəsi bölməsində tələbə tədqiqat işindəki rolunu və təqdim olunan məqalənin hansı hissəsinin tədqiqat işinə birbaşa aiddiyyatı olmasını izah etməlidir. Bundan əlavə, məqalələr arasındakı bağlılıq (1-dən artıq məqalə dərc olunubsa), yəni onların ümumi tədqiqat işinə və birbirinə uyğunluğu və ya bir-birini tamamladığı aydın şəkildə ifadə olunmalıdır.
25. Məqalə əsaslı tezisdə yerləşdirilən məqalə ədəbiyyat siyahısı da daxil olmaqla orijinal dərc olunmuş versiyadan ibarət olmalıdır. Tezisin digər hissələri ilə fərqlilik yalnız onların şrift tipi və ölçüsüdür. Tezisin sonunda isə digər bölmələrdəki (məsələn, ədəbiyyat xülasəsi) istinadlara uyğun ədəbiyyat siyahısı (APA üslubunda) verilir.
26. Tezis A4 formatda  Times New Roman-12 şriftlə 1,5 intervalda çap edilməlidir.
27. Tezisin mətni boş sahələrin ölçülərini gözləməklə çap edilməlidir: sol boş sahə – 35 mm, sağ – 15 mm, yuxarı – 20 mm, aşağı – 25 mm olmalıdır. Səhifələr (məqalələr daxıl olmaqla) ardıcıl olaraq nömrələnməli və nömrələr səhifənin aşağı sağ küncündə verilməlidir.
TEZİSİN MÜDAFİƏYƏ TƏQDİM OLUNMASI
1. Magistrant tezis işini tələb olunan məzmunda və formada yerinə yetirdikdən sonra elmi rəhbərinə təqdim edir. 
2. Elmi rəhbər işi yoxladıqdan sonra özünün yazılı rəyini verir. Rəydə tezisin bütün bölmələri üzrə görülmüş iş səciyyələndirilir və alınan nəticələrin yeniliyi və doğruluğu, nəzəri və praktiki əhəmiyyəti və həmçinin magistrantın fərdi xüsusiyyətləri qiymətləndirilir. 

3. Magistrant Yüksək Təhsil Fakültəsinə müraciət edərək Fərdi iş planı (Əlavə 2) və transkriptini əldə edir, tezis, elmi rəhbərin rəyi, referat və CV-si ilə birlikdə, Cədvəl 1-də göstərilən tarixə qədər, işin departament iclasında müzakirəsini məqsədilə, departamentə təqdim edir. 
4. Departamentə təqdim edildikdən sonra tezis işi (ehtiyac olarsa, həm də dərc olunmuş məqalə) plagiat yoxlaması üçün departament tərəfindən Yüksək Təhsil fakültəsinə göndərilir və fakültə 2 gün ərzində yoxlamanı keçirib hesabatı və arayışı departamentə təqdim edir. Tezisdə plagiat aşkarlanmazsa, 2 həftə müddətində departament iclasında müzakirə olunur və tələblərə cavab verdiyi halda magistrantın müdafiəyə hazırlığı barədə müvafiq qərar qəbul edilir. Tezisdə plagiat aşkarlanarsa, müzakirə tezisin yenidən işlənilməsi və plagiat hissələrin aradan qaldırılmasına qədər təxirə salınır.
5. İclasdan sonra maximum 3 gün ərzində departament iclasının protokolu (Əlavə 3) magistrantın digər bütün sənədləri ilə birlikdə departament tərəfindən Yüksək Təhsil fakültəsinə təqdim olunur. 
6. Yüksək Təhsil fakültəsi təqdim olunan materialları nəzərdən keçirərək magistrantın müdafiəyə buraxılması barədə qərar qəbul edir. Magistrant 3 gün ərzində tezisi həm elektron variantda (“CD”-də) və həm də dərc olunaraq cildlənmiş şəkildə 2 nüsxədə Yüksək Təhsil Fakültəsinə təqdim edir. 
6. Fakültə ixtisaslar üzrə magistrlik dissertasiyalarının müdafiəsi üzrə İxtisaslaşmış Şuranın keçirəcəyi müdafiələrin gününü təyin edir və bu barədə rektora müraciət edir. İxtisaslaşmış Şura bir qayda olaraq beş nəfərdən ibarət olur (artıq da ola bilər). Komissiya katibi İxtisaslaşmış Şuraların sədri tərəfindən təyin olunur.
7. Magistrantın tezisi və bütün sənədləri rektorun müvafiq əmri ilə birlikdə Yüksək Təhsil Fakültəsi tərəfindən İxtisaslaşmış Şuranın katibinə təqdim olunur. Tezis əsas müdafiəyə ən azı 1 həftə qalmış katib tərəfindən rəy üçün kənar ekspertə göndərilir. Ekspert tezis ilə əsaslı tanışlıqdan sonra yazılı rəy hazırlayır. Ekspert öz rəyində şifahi müdafiə ilə əlaqədar tövsiyələrini də verməlidir. Bu tövsiyələrə aşağıdakılar daxildir:
a) tezis qənaətbəxşdir və magistrant şifahi müdafıəyə buraxıla bilər;

b) tezisdə müəyyən çatışmazlıqların olmasına baxmayaraq magistrant şifahi müdafiəyə bura​xıla bilər;

c) tezis qənaətbəxş deyil və şifahi müdafiənin təşkil olunması məqsədəuyğun deyil, tezis yenidən işlənməli və təkmilləşdirilməlidir. 

Rəy ekspert tərəfindən imzalanır, müvafiq təşkilatın möhürü ilə təsdiq olunur və müdafiəyə ən azı 3 gün qalmış İxtisaslaşmış Şuranın katibinə təqdim edilir. 
7. Müdafiənin keçirilmə zamanı yaz semestrinin sonudur. Yaz semestrində müdafiə 15-25 iyun tarixlərində keçirilir. Müdafiənin keçirilməsi üçün ilkin müzakirə ilə bağlı departament iclasının protokolu və digər sənədlər departamentlər tərəfindən Cədvəl 1-də göstərilən tarixə qədər Yüksək Təhsil Fakültələrinə təqdim edilmiş olmalıdır.

8. İyun ayında müdafiəni çatdırmayan tələbələrə (istisna hallarda, əsaslı səbəb olduqda) dekabrda müdafiəyə icazə verilir. Müdafiə 15-25 dekabr tarixlərində keçirilir. Müdafiənin keçirilməsi üçün ilkin müzakirə ilə bağlı departament iclasının protokolu və digər sənədlər departamentlər tərəfindən Cədvəl 1-də göstərilən tarixə qədər Yüksək Təhsil Fakültələrinə təqdim edilmiş olmalıdır.

Cədvəl 1
	N
	Ardıcıllıq
	Müraciət üçün son tarix / müddət

	1
	Tezisin və məqalənin departamentə təqdim edilməsi
	15 may

	2
	Departamentdə  ilkin müzakirənin  keçirilməsi
	16 - 30 may

	3
	Tezisin və sənədlərin departament tərəfindən fakültəyə  təqdim olunması
	02 iyun

	4
	Tezisin cildlənmiş variantının fakültəyə təqdim olunması
	05 iyun

	5
	Tezisin ekspert rəyinə       göndərilməsi
	05 - 08 iyun

	6
	Müdafiə gününün təyini və sənədlərin katibə təqdim olunması
	10 iyun

	7
	Əsas müdafiə prosesinin təşkili
	15 -25 iyun

	8
	İyunda müdafiə etməyi çatdırmamış tələbələrin tezis müdafiəsinin keçirilməsi üçün 8-ci bənddə göstərilən qaydada bütün sənədlərinin fakültəyə təqdim olunması 
	01 dekabr

	9
	İyunda müdafiə etməyi çatdırmamış tələbələrin tezis müdafiəsinin keçirilməsi 
	15-25 dekabr


ƏSAS MÜDAFİƏ PROSESİ

1. İxtisaslaşdırılmış Şuranın katibi ekspert rəyi hazır olduqdan sonra müdafiə ilə əlaqədar məsələlər barədə magistrantı  məlumatlandırır. Bundan əlavə:

a) ekspertin ilkin rəyinin şifahi müdafiədən qabaq müvafiq Yüksək Təhsil Fakültəsinə təqdim olunmasını  təmin edir.

b) İxtisaslaşmış Şuranın üzvlərinə tezisin surətinin bir nüsxəsini göndərir və əsas müdafiənin tarixi barədə onların razılığını alır;

c) müdafiənin vaxtı barədə magistranta, elmi rəhbərə (rəhbərlərə) və Şura üzvlərinə məlumat verir  və onları müdafiə ilə bağlı unverisitet qaydaları və onların vəzifələri barədə qısaca təlimatlandırır;
2. Magistr tezisinin müdafiəsi üçün İxtisaslaşdırılmış Şurada aşağıdakı sənədlər olmalıdır:
       - Müdafiənin keçirilməsi haqqında rektorun əmri
       - tezis; 

- referat; 

- elmi rəhbərin rəyi; 

- ekspertin rəyi; 

- magistrantın tərcümeyi-halı (CV); 

- magistrantın fərdi tədris planı; 

- magistrantın transkripti; 

- magistrantın müdafıəyə hazırlığı barədə departament iclasının protokolundan çıxarış; 

- plagiat yoxlaması haqqında arayış 

- yerli və ya xarici jurnalda çap olunmuş məqalə
3. Şura üzvlərinin yetərsayı olduqda müdafiə təşkil olunur.

4. Şura iclası onun sədri tərəfindən aparılır və sədr iştirak etmədikdə iclas təxirə salınır.

5. Şura üzvlərinin iclasda iştirakı onların hər birinin elmi dərəcəsi göstərilməklə iclasın protokolunda əks olunmalı və imzası ilə təsdiq edilməlidir (Əlavə 4).
6. İclasın açılışından sonra sədr müdafiəyə təqdim olunmuş tezis və magistrant haqqında məlumat verir, Şuranın katibi isə Şuraya təqdim olunmuş sənədlər haqqında məlumat verir.

7. Magistrant tezisin mahiyyəti və aldığı nəticələr haqqında 15-20 dəqiqə  ərzində məruzə edir və verilən suallara cavab verir.

8. Magistrantın cavablarından sonra söz elmi rəhbərə və ekspertə verilir (iştirak etməsi mümkün olmadıqda katib rəydəki irad və tövsiyələri oxuyur), magistrant iradlara cavab verir.

9. Tezisə tam və hərtərəfli baxılması və iş barəsində əsaslandırılmış qərar çıxarılmasını təmin etmək məqsədilə Şura departamentdən lazımi materialları tələb edə bilər.

10. Müdafiədən sonra Şuranın qərarı (şifahi müdafiənin qiymətləndirilməsi və namizədə magistr dərəcəsinin verilib-verilməməsi) və həmçinin rəy və tövsiyələri protokollaşdırılıb Yüksək Təhsil Fakültəsinə təqdim edilir (əgər üzvlər arasında yekdil razılaşma olarsa). Əgər razılaşma olmazsa, hər bir üzv ayrılıqda rəy və tövsiyyələrini təqdim edir.

11. Müdafiənin yekunu olaraq Şura üzvləri aşağıdakıları tövsiyə edə bilərlər:

a) namizədə magistr dərəcəsi verilsin
b) tezisə ciddi hesab olunmayan düzəlişlər etməklə namizədə magistr dərəcəsi verilsin;
c) namizədə magistr dərəcəsi almaq üçün tezisini işləyib yenidən təqdim etməyə və təkrar müdafiəyə icazə verilsin; 
d) namizədə magistr dərəcəsi verilməsin və təkrar müdafiəyə də icazə verilməsin.   

12. Fakultə Elmi Şurası Yüksək Təhsil Fakültəsinin müdafiə ilə bağlı məlumatını (qəbul olunan qərar, rəy və tövsiyələri) müzakirə edərək namizədə magistr dərəcəsinin verilməsi və ya təkrar müdafiəyə icazə verilib-verilməməsi haqqında yekun qərar qəbul edir. Dərəcə verilməsi haqqındakı qərar Universitet Elmi Şurası tərəfindən təsdiq edilməlidir. Bu halda tələbənin məzun olması qərarı qəbul edilir və diplom verilməsi üçün müvafiq şöbəyə göstəriş verilir.
13. Şura üzvlərinin rəy və  tövsiyələri yekdil olmadığı halda Fakultə Elmi Şurası aşağıdakıları qərara ala bilər:

a)  əksəriyyət təşkil edən tövsiyələr qəbul edilsin (bunların içində ən azı bir kənar ekspertin tövsiyəsi olmalıdır);

b)  əlavə kənar ekspert  təyin olunsun.
13. Müdafiə prosesində aldatma, plagiat dəlilləri aşkara çıxarsa və  bunlar ekspertin  rəyində əks olunarsa Fakultə Elmi Şurası bu məsələni müzakirə edərək (əgər lazım olarsa ekspertlərlə də məsləhətləşərək) müvafiq qərar qəbul edir. 

14. Müdafiə prosesi Universitet qaydalarına müvafiq olaraq yerinə yetirilməlidir. Fakultə Elmi Şurası istənilən mərhələdə bu qaydaların pozulmasını aşkar edərsə, o, müdafiənin nəticələrini ləğv edərək yeni müdafiə təyin edir.
TƏKRAR  MÜDAFİƏ

1.Təkrar müdafiənin aşağıdakı formaları var:

a)  magistrantın  şifahi  müdafiəsi qənaətbəxş, lakin  tezisi tam qənaətbəxş  olmazsa, ekspertlər  tezisdə  edilən  düzəlişləri  məqbul hesab etdiyi halda Yüksək Təhsil Fakültəsi magistrantı  təkrar şifahi müdafiədən azad  edə bilər; 
b)  magistrantın həm şifahi müdafiəsi və həm də dissertasiyası geyri-qənaətbəxş olarsa tezis yenidən işlənməli və təkrar  müdafıə üçün təqdim olunmalıdır;  
c) müdafiənin birinci mərhələsində ekspertlərin rəyi mənfi olduğuna görə Yüksək Təhsil Fakültəsi əsas müdafıəni dondurmuşsa, tezis yenidən işlənməli və birinci mərhələ (ekspert rəyi) təkrar olunaraq  müsbət nəticə olduğu halda, şifahi müdafiə təşkil olunmalıdır;
d) müdafiənin birinci mərhələsi (ekspert rəyi) qənaətbəxş,  lakin  şifahi  müdafiəsi qeyri qənaətbəxş olarsa, bu  halda yalnız təkrar şifahi müdafıə təşkil olunmalıdır. 

2. Təkrar müdafiə  başa  çatdıqdan sonra aşağıdakılar  tövsiyə  oluna bilər: 

a)  namizədə magistr dərəcəsi  verilsin
b)  tezisdə  düzəlişlər etməklə  namizədə magistr dərəcəsi  verilsin;

c)  namizədə  magistr dərəcəsi  verilməsin  və  təkrar müdafıəyə də icazə  verilməsin. 

3. Əgər  ekspertlər  tezisdə  düzəlişlər etməklə  namizədə  dərəcə  verilməsini  tövsiyə edirlərsə,  hansı  dəyişikliklərin  və  düzəlişlərin   tələb olunduğunu yazılı  şəkildə namizədə bildirilməlidirlər.

4. Ekspertlərin tövsiyələri yekdil olmadığı halda Fakultə Elmi Şurası aşağıdakıları qərara ala bilər:


a)  əksəriyyəti təşkil edən tövsiyələr qəbul edilsin (bunların içində ən azı bir  kənar ekspertin  tövsiyəsi olmalıdır);


b)  əlavə kənar ekspert təyin olunsun.

5. Əlavə kənar ekspert  təyin  olunarsa o, tezis  haqqında  müstəqil hesabat  hazırlayır (əgər zəruri hesab edərsə  namizədi  şifahi  yoxlaya da  bilər). Bu zaman ona  digər ekspertlərin tövsiyyələri   bildirilməməlidir. Əlavə ekspertin rəyi alındıqdan sonra Fakultə Elmi Şurası yekun qərar qəbul edir.

APELYASİYA

1. Namizəd müdafiənin nəticəsinə yenidən baxılması üçün müraciət edə bilər. Müraciət yalnız ekspertlərin tövsiyələrinə yenidən baxılmasına aid ola bilər.

2. Namizəd bu barədə Yüksək Təhsil Fakültəsinin dekanına yazılı şəkildə müraciət etməlidir. Bu müraciət nəticələrin elan olunduğu tarixdən üç ay müddətində edilə bilər.

3. Namizədin müraciəti Yüksək Təhsil Fakültəsinin təşkil etdiyi komissiya tərəfindən  araşdırılır. Bu komissiyaya elmi rəhbər və ekspert  təcrübəsi olan şəxslər daxil edilir. 

4. Əgər şura namizədin müraciətinin kifayət qədər əsaslandırıldığını qərara alarsa, o,Yüksək Təhsil Fakültəsinə aşağıdakıları tövsiyə edə bilər:

a) ekspertlərdən öz qərarlarına yenidən baxılmasını xahiş etsin;
b) yeni ekspertlər təyin etsin.

5. Şuranın qərarına apelyasiya etmək olmaz. Araşdırma komissiyasının Fakultə Elmi Şurasının qərarını dəyişdirmək və dərəcə verilməsini tövsiyə etmək səlahiyyəti yoxdur.
Əlavə 1
                                          XƏZƏR UNİVERSİTETİ

    Fakültə:_______________________________________________

    Departament: ___________________________________________

    İxtisas: ________________________________________________

                                               MAGİSTR  TEZİSİ
        Mövzu: ______________________________________________

                      ______________________________________________

                      ______________________________________________

                                                Magistrant ___________________________

                                                Elmi rəhbər __________________________

                                                Məsləhətçi____________________________

                                                İyun - 2023                













Əlavə 2
XƏZƏR UNİVERSİTETİ

MAGISTRANTIN FƏRDİ TƏDRİS PLANI

                                                                               “Təsdiq edirəm” 
                                                                                      Yüksək Təhsil Fakültəsinin dekanı
                                                                                                 __________________________
                                                                                                                                                      adı, soyadı

                                                                                                  __________________
                                                                                                                                          imza                  

                                                                                                “___” ____________202__ -ci il

Fakültə ______________________________________________________________________
Departament __________________________________________________________________
Magistrant  ___________________________________________________________________

İxtisas _______________________________________________________________________
Elmi rəhbər ___________________________________________________________________
Magistr tezisinin mövzusu  _______________________________________________ __________________________________________________________________
__________________________________________________________________
	   
	        Fənlərin adı
	Kreditlərin sayı

	   1
	
	

	   2
	
	

	   3
	
	

	   4
	
	

	   5
	
	

	   6
	
	

	   7
	
	

	   8
	
	

	   9
	
	

	  10
	
	

	  11
	
	

	  12
	
	

	  13
	
	

	  14
	
	

	  15
	
	

	  16
	
	

	
	                                                                                                                         Cəmi:
	


Magistrantın imzası   _____________________
Elmi rəhbərin imzası  _____________________
Tarix ________________________________













Əlavə 3
                                               XƏZƏR UNİVERSİTETİ

                      ________________________________________  departamenti iclasının                                     
                                                            PROTOKOLU
                                                                                         “____” _________________ 200_

  İştirak edirdi:  ___________________________________________________

                         ___________________________________________________ 

                         ____________________________________________________

                         ____________________________________________________

  Gündəlik: Magistr tezisinin müzakirəsi

  Dinlənildi: Magistrant _____________________________________________
                                                                                   adı, soyadı, atasının adı

                     ______________________________________________________
                                                                                      tezisnın adı
                     ______________________________________________________
                     ______________________________________________________
                     mövzusunda tezis işi barədə çıxışı.

  Qərara alındı:  Təqdim olunan iş magistr tezislərinə irəli sürülən tələblərə cavab 
                          verir və magistrant müdafiəyə hazırdır.
     Departament müdiri:                                             _____________________

     Katib:                                                                    ______________________                            
Əlavə 4

XƏZƏR UNİVERSİTETİ
MAGİSTRLİK DİSSERTASİYALARININ MÜDAFIƏSI ÜZRƏ

İXTİSASLAŞDIRILMIŞ  ŞURA İCLASININ

PROTOKOLU
                                                                                                    
 “____”____________202_

Fakültə  
__________________________________________________________

İxtisas  
__________________________________________________________

Magistrant
__________________________________________________________
Elmi rəhbər 
 __________________________________________________________
Ekspertlər:    
1. ________________________________________________________
                      
2.  ________________________________________________________
                      
3. _________________________________________________________
                      
4. _________________________________________________________
Tezisin mövzusu____________________________________________________________
__________________________________________________________________________
İxtisaslaşdırılmış şuraya daxil olan sənədlər: ______________________________________
___________________________________________________________________________

___________________________________________________________________________


Dınlənidi:

1. Magistrantın tezis işi barədə çıxışı

2. Suallar və magistrantın cavabları

3. Elmi rəhbərin çıxışı

4. Ekspertlərin çıxışı

5. Digər çıxışlar

Müdafiə üzrə gizli səsvermənin nətıcəsi:________      
                                                                                orta qiymət

Qərara alındı: Magistrantın tezis işini______ qiymətlə müdafiə etməsi təsdiq edılsin, ona______ kredit və  magistr dərəcəsi____________________ 

                                                                                   verilsin (verilməsin)

Əlavə geydlər və tövsiyələr _____________________________________________

                                                   Təsdiq edirik
Sədr     __________________________________________________        ____________

                            adı, soyadı, atasının adı, elmi dərəcəsi                                                           imza  
Üzvlər: __________________________________________________        ____________

                                  adı, soyadı, atasının adı, elmi dərəcəsi                                                          imza            

             __________________________________________________        ____________

                           adı, soyadı, atasının adı, elmi dərəcəsi                                                            imza             

             __________________________________________________         ____________

                           adı, soyadı, atasının adı, elmi dərəcəsi                                                            imza        

             __________________________________________________        ____________

                           adı, soyadı, atasının adı, elmi dərəcəsi                                                            imza                    

Katib    ___________________________________________________       ___________ 

                           Adı, soyadı, atasının adı, elmi dərəcəsi                                                            imza             
2

